
清平乐

冷红吟遍，梦绕芙蓉苑。银汉恹恹清更浅，风动云

华微卷。

水边处处珠帘，月明时按歌弦。不是一声孤雁，秋

声哪到人间。

生查子

清明烟雨浓，上巳莺花好。游侣渐凋零，追忆成烦

恼。

当年拾翠时，共说春光早。六幅画罗裙，拂遍江南

草。

如梦令

夜久蜡堆红泪，渐觉新寒侵被。冷雨更凄风，又是

去年滋味。无寐，无寐，画角南楼吹未。

南乡子

雨过涨留痕，新水如云绿到门。几处小桃开泛了，

前村，寒食东风别有春。　

重读断碑文，宿草多封旧雨坟。蝴蝶一双飞更去，

春魂，知是谁家坏绿裙。

